
G’stanzl  -  Zur Sennrin 

 

De Sun scheint so schen - zur Sennrin mecht i gehn- 

ziag on meine Schuha - es loßt ma ka Ruha! 

Holladaridio Holladaro – Holladaridio Holladaro 

Der weite Weg - der hohe Berg – 

im Tol bei der Frau - bin eh nur a Zwerg! 

Holladaridio Holladaro – Holladaridio – wos sogst denn do! 

Obn am Gipfl  - muas i donn wohin- 

des Klo is besetzt - des mocht so kann Sinn! 

Holladaridio Holladaro – Holladaridio Holladaro! 

Laf eine in Wold - i hoff i schoffs bold- 

suach durt donn an Bam  - und moch mi gonz klan! 

Holladaridio Holladaro – Holladaridio – wos sogst denn do! 

Und wia i so huck - recht fest a noch druck- 

schaut a Hos so verschreckt - er hott mit entdeckt! 

Holladaridio Holladaro – Holladaridio Holladaro! 

Beisst eine in Zipfl - des is doch der Gipfl – 

i schrei gonz laut „AUA“ - jetzt bin i stocksauer! 

Holladaridio Holladaro – Holladaridio – wos sogst denn do! 

Da Jaga hörts glei - schiasst mia a Lod Blei- 

I konn nix dafür - ruaf i hinter mir! 

Holladaridio Holladaro – Holladaridio Holladaro! 

 



Laf obe in’s Tol - Kruzifix nochamol- 

hast du so laut gforzt - frogt unten da Orzt! 

Holladaridio Holladaro – Holladaridio – wos sogst denn do! 

I beitl mitn Kopf - na na so wors net – 

i konn nix dafür -  wenn da Hos vor mir steht! 

Holladaridio Holladaro – Holladaridio Holladaro! 

Jetzt lieg im am Sofa - den Orsch in da He- 

de Sun de scheint eina - auf mein Hintern „Juche“! 

Holladaridio Holladaro – Holladaridio – wos sogst denn do! 

Neben mir steht mei Weib - mit Holz in da Hond- 

dos Bild von de Kinder - nebnon auf da Wond! 

Holladaridio Holladaro – Holladaridio Holladaro! 

